Rakkont Fattwali
Kriterji abinati mal-ġeneru:
8.2a Norganizza l-informazzjoni u l-ideat minn dak li ktibt b’mod ċar, skont it-tifsila mitluba mill-ġeneru, u li jkollhom kontinwità. 
8.2b Nikteb kitbiet kumplessi skont in-natura tal-kitba narrattiva.  Eż. rakkont fattwali 


Titlu: Ikteb rakkont fattwali dwar żjara skolastika ta’ ġurnata f’Ruma 








[image: Full view]Imla l-informazzjoni fl-ispazju t’hawn taħt biex tifforma l-pjan għall-kitba. 4. Il-qofol: Xi problema nqalgħet? Kif ħassejtek?
tlift il-passaport, ippanikjat

3. Fejn kompliet iż-żjara f’Ruma u x’postijiet ta’ interess rajt u x’laqtek?
il-Kollossew, arkati massivi u soqfa bil-volti, l-Ipoġew, passaġġi taħt l-art għall-annimali u l-gladjaturi


5. Wara l-qofol: Kif issolviet il-problema? Kif ħassejtni?
il-passaport instab mis-sigurtà tal-Vatikan u ġie ritornat lura lili, ferħan li l-passaport instab




2. Żvilupp: Fejn kienet l-ewwel żjara f’Ruma u x’postijiet ta’ interess rajt?
il-Vatikan, Pjazza San Pietru
6. Konklużjoni: Riflessjonijiet tal-aħħar dwar il-jum:
nibqa’ ngħożż il-memorji sbieħ tal-jum



1. Introduzzjoni: Fejn seħħet il-ġrajja u min kien involut?
żjara ta’ jum f’Ruma, jien u sħabi tal-klassi u żewġ għalliema



Is-sena l-oħra kelli x-xorti nitla’ ġurnata Ruma ma’ sħabi tal-klassi. Sbaħt kmieni u fl-ajruport ta’ Malta ltqajt ma’ sħabi u ż-żewġ għalliema li kienu se jakkumpanjawna. Wara vjaġġ bl-ajruplan ta’ madwar siegħa u nofs, inżilna fl-ajruport ta’ Fiumicino u fittixna l-kowċ li kienet se tkun magħna għall-bqija tal-ġurnata.
L-ewwel żjara tagħna kienet il-Vatikan, fejn bqajna b’ħalqna mifuħ bil-kobor u s-sbuħija maestuża ta’ Pjazza San Pietru waqt li smajna t-tifsira storika tal-post mill-għalliem tat-Taljan. Iżda esperjenza li żgur mhu se ninsa qatt hi meta ddeċidejna li nitilgħu fuq il-koppla ta’ San Pietru. Niftakarna telgħin it-taraġ dejjaq u f’forma ta’ garigor li donnu ma kien jispiċċa qatt. Meta fl-aħħar wasalna fuq, u ħriġna barra, qalb statwi reliġjużi enormi, quddiemna stajna nammiraw veduta panoramika u spettakolari ta’ Ruma li baqgħet msammra f’moħħi. 
Wara mxejna lejn il-Kolossew. Meta dħalna ġewwa rajna l-kurituri tal-ewwel livell li kienu mimlijin arkati massivi u soqfa bil-volti li kienu jixhdu l-abiltà tal-periti Rumani ta’ dak iż-żmien. Kull niċċa fil-ħitan kienet bħal donnha tirrakkonta storja ta’ postijiet fejn darba kienu jinħażnu statwi ta’ allat u mexxejja. Iżda l-aktar li affaxxinani kien l-Ipoġew. Hemmhekk, taħt il-palk tal-arena, kien hemm labirint ta’ passaġġi, kmamar, u mekkaniżmi li darba kienu jintużaw biex jinħarġu l-annimali selvaġġi u l-gladjaturi. Immaġinajt il-mumenti ta’ tensjoni, il-ħsejjes tal-ktajjen, il-bieb tal-ħadid jinfetaħ, u l-gladjatur jistenna s-sinjal biex jitla’ fl-arena quddiem il-folla.
Wara dawn iż-żjarat kien imiss li mmorru nieklu pizza tajba. Meta wasal il-waqt li nħallsu, ninduna li l-passaport ma kienx għadu fuqi. Tistgħu taħsbu kemm ippanikjajt. Ma kontx naf fejn se naqbad nagħti rasi. Sħabi rawni mifxul u għarrfu lill-għalliema b’dak li kien ġara. L-għalliema ddeċidew li jagħmlu xi telefonati fil-postijiet li konna żorna. 
Wara ftit minuti ta’ tensjoni, l-għalliem tat-Taljan irċieva telefonata. Ħaddiem tas-sigurtà fil-Vatikan kien sab il-passaport tiegħi fuq bankina fejn konna waqafna nieħdu r-ritratti filgħodu. Kemm ħassejtni ferħan li l-biċċa spiċċat b’wiċċ il-ġid. Wieħed mill-għalliema qabad taxi biex imur jiġbru f’ħin qasir sakemm aħna qbadna t-triq lejn il-Pantheon.
Meta kelli l-passaport lura f’idejja, ħadt ħsieb li nżommu b’attenzjoni kbira. Żgur li dawn l-esperjenzi f’postijiet storiċi f’Ruma se jibqgħu mnaqqxin f’qalbi għal dejjem. 

